
SGR 29/05
Beavdegirjiit

1. Beavdegirji Sámi giroráđi čoahkkimis 10.-11.05.2005, Guovdageainnus

2.   Beavdegirji Sámi girkoráđi bargolávdegotti čoahkkimis 24.08.2005
            Mearrádus: 

            Sámi girkoráđđi dohkkeha beavdegirjjiid. 

SGR 30/05
Referáhtaáššit

1) Referáhtta Åarjelhsaemien Gærhkoejielemen Moenehtse / Lullisámi girkoeallin lávdegoddi čoahkkimis 25.– 26.04.2005, Åkersjön, Hotagen

2)   Referáhtta Sámi nuoraidlávdegottis, 28. – 29.04.2005, Oslos

3) Referáhtta Davvisámi liturgiijalávdegotti čoahkkimis 16. – 17.06.2005 Álttás

4) Referáhtta telefunčoahkkimis ovttasrbarggu čuovvoleami birra gaskkal guovtti sámi girkoráđiid Ruoŧa Girkus ja Norgga girkus čakčamánu 9. beaivvi 2005

Mearkkašumit čuoggáide:

1) 16. ášši  mearrádussii Soabadanproseassa birra: Lea dárbu seammálágan gulaskuddamiidda / ságastallamiidda go dat mat dál leat jođus Divtasvuonas / Hábmeris

4)   - Materiála mii olggosaddojuvvo galggašii sáddejuvvot Sámi girkoráđi lahtuide vai

         lea vejolaš čuovvut mielde makkár materiálat ain leat olggosaddojuvvon

      - Lea dehalaš ahte dološ religiuvdna ii dahkkojuvvo dohkkehuvvon minsttarin

Mearrádus: 

Sámi girkoráđđi váldá referáhtaid diehtun.
SGR 31/05
Diehtoáššit

1) GR ášši 68/05: Rievdadusat Guovddášgirkolaš ráđiid čoahkádusas

2) Dieđut 29.08.05 sámi girkoeallima boahttevaš organiserema birra – ášši viidáset meannudeapmi

3) Jearaldat 23.02.05 SGR:s Sis-Finnmárkku proavássuohkanii árvokonferánssa lágideami birra čakčat 2005:s

4)  Reive 28.03.05 Laila ja Anta Jomas ÅGM:ii ja reive 06.06.05 ÅGM:s SGR:ii

  konfirmántaleairra doarjjaohcamuša birra

        5)  Doarjjalohpádusreive, 30.03.05 SGR:ii Sámedikkis ja vástádusreive, 30.05.05

  Interreg Davvi – girkolaš fierpmádat

        6)
  Sámi girkodáidda Hemnes girkus:
  - Kopiija reivves 02.05.05, sáddejeaddjit: Sissel Lifjell, Magda Renfjell ja Laura 

    Jåma Renfjell Lulli-Hålogalándda bispagoddái, Hemnes searvegotteráđđái ja   

    Åarjelh saemiej hearrai
  - Kopiija reivves 02.05.05 sáddejeaddjit: Sissel Lifjell, Magda Renfjell ja Laura Jåma 

    Renfjell Nidarosa bispagotteráđđái

  - Reive, 02.05.05, sáddejeaddjit: Sissel Lifjell, Magda Renfjell ja Laura Jåma   

    Renfjell Åarjelhsamien gærhkoejielemen moenehtse/lullisámi girkoeallin 

    lávdegoddái ja Sámi girkoráđđái

  - Kopija reivves 10.06.05 Lulli-Hålogalándda bisppas vuostáváldiide: Sissel Lifjell, 

    Magda Renfjell, Laura Jåma Renfjell, Bengt Renfjell ja Jørn M. Rivojen Langseth

        - Kopiija reivves 22.06.05 Nidaros bispagotteráđis vuostáváldiide: Sissel Lifjell,

          Magda Renfjell, Laura Jåma Renfjell ja Bengt Renfjell

7) Reive 10.05.05 Álttá girkolaš oktasašráđis Davvisámi liturgiijalávdegoddái SGR 

          bokte ja vástádusreive, 27.06.05, sámi liturgalaš bargguid guovddáža ásahit Áltái

    ođđa girku (Nordlyskatedralen) huksema oktavuođas– ovttasbargovejolašvuohta 


    boahtteáiggis

8) 2005-2006 Doaibmaplána,  referáhtta čoahkkimis Murmánskkas 18. – 20.05.05 ja 

          dieđut 04.08.05  Jon Birkelundas Samarbeidsrådet for Kristne Kirker i

    Barentsregionen (SKKB) birra

9) Reive 27.05.05, sáddejeaddjit:  Paul Gælok, Oddmund Paulsen, Inga Karlsen, Kurt 

    
    Tore Andersen ja Mikal Urheim Julevsámi sálbmagirjeprošektii ja SGR:ii Julevsámi 

     
    Sálmmagirjje olggosaddima birra ja dan prentehit unnit sturrodagas

10) Reive 30.05.05 Sátnejođiheaddjis Per Ditlev-Simonsenis Norgga girkui sámi leavgga geavaheami birra miessemánu 17. beaivvi Oslos

11) Beavdegirji sámebáhppačoahkkimis Tromssas geassemánu 2. – 3. beivviid 2005 Davvi-Hålogalándda bisppas. 

       Cealkámuš Davvi Hålogalándda Sámi resursalávdegottis, 15.09.05 ovddiduvvui   

       čoahkkimis. 

12) Reive 07.06.05 Sámi Allaskuvllas Davvi-Hålogalándda bispii ja SGR:ii girkolaš virggiid rekrutterema birra – oahppofálaldaga ”Osku ja eallinoaidnu Sámis” ruhtadeapmi

13) Arkeologalaš roggamat sámi girkogárddiin:
   - Kopiija lobiohcamušas Kulturmuitolágas 09.06.05 UITØ:s  Riksantikvarenii ja   

     vástádusreive 28.06.05 dutkanroggama birra heaittihuvvon sámi girkogárddis   

     Deanu gielddas

   - Kopiija lobiohcamušas Kulturmuitolágas 28.06.05  Riksantikvarenis UiTØ:ii  

     dutkanroggama birra, Langholmenis Láhpi suohkanis

   - Kopiija lobiohcamuša mieđiheamis Kulturmuitolágas 28.06.05 Riksantikvarenis  

     UiTØ:ii dutkanroggama birra Lávželuovttas Hámmerfeastta suohkanis

   - Kommeanttat Girkoráđi seniorráđđeaddis, Per Tanggaard, 22.06.05

14)  Kopiija reivves 13.06.05 Davvi-Hålogalándda bisppas Sis-Finnmárkku proavásii ja   

        Davvi-Tromssa proavásii davvisámi allameassoliturgiija geahččalanortnega 

        viidáset joatkima birra

15)  Reive 16.06.05 Davvi-Hålogalándda bisppas Guovddášgirkolaš ráđiide:   

       Gástaliturgiija rievdaduvvon lađđasa birra davvisámi jorgaleamis -  ruovttoluotta 

       sádden
16) Jagi 2005 Nuoraid girkočoahkkima Álttás, beavdegirji 16. – 20.06.2005

17) SGR reive 21.06.05 Sámediggái: Doarjaga olggosmáksin

18) Jearaldat 30.06.05 Tove-Lill Labahå:as SGR:ii: Goluid gokčan liturgalaš  

       nammagotti barggu oktavuođas Troanddimis 

19) Kopiija reivves 13.07.05 Voagat suohkanbáhpas Lulli-Hålogalándda  

       bispagotteráđđái Hans Egede 300 jagi ávvudeami oktavuođas 2008:s 

20) Bovdehus SGR:ii 11.08.05 seminárii: ”Eamiálbmt oahppo- ja vuoigŋaduodje- 

       vuoigatvuođat” ja Sámi allaksuvlla 2005/2005 oahppjagi rahpamii Guovdageainnus 

       01.09.05

   21) Aviisačállosat

Lassi diehtoáššit:  
1) E-boasta reivvestallan gaskkal SGR ja GGR jođiheddjiid čuovvovaš gažaldagaid birra:

A. Sámi girkoeallima laktin Girku Heahteveahkkái: 

Sámi girkoráđi ovddasteaddji Girku Heahteveahki áirrasgottis lea maŋemus jagis 2005 fuomášuhttán guđeládje sámivuođa sáhtášii buorebut laktit Girku Heahteveahkke-organisašuvdnii. 

B. GR ja dan guovtti fágaráđi GGR ja SGR oktavuohta gehččojuvvon girkolaš organiserema oktavuođas: GR ja dan guovtti fágaráđiid gaskkas fertešii lávgalit oktavuohta. Okta ovdamearkan namuhuvvo ”sámi searvegoddi lullisámi guovllus”. Dan ii ábut guođđit GR ođastusbargguinguin girkolaš vuogadagain.  

2)
Dieđut čállingotti bargohivvodaga birra. Ráđđi ovddidii dan liigeáššin 28/05
Mearrádus: 


Sámi girkoráđđi váldá diehtoáššiid diehtun.
SGR 32/05    Sámi girkoeallin 2004 - Čohkkejuvvon jahkedieđáhus

Čoahkkáigeassu

Sámi girkoráđđi bivddii áššis 4/05 ovddidit osiid jahkedieđáhusain mat gusket sámi girkoeallimii 

golmma davimus bispagottiin. Dan dokumenttas váldojuvvojit dasalassin mielde mearkkašumit sámi girkoeallima birra Oslo bispagottis. 

Bargu mii namuhuvvon bispagottiin guoská sámi girkoeallimii, gullá vuosttažettiin ipmilbálvaluseallimii, fálaldagat sámegillii ipmilbálvalusain, ja sámegillii liturgiijaneavvuid háhkamii.   

Dieđut sisttisdollet oanehis árvvoštallamiid sámi girkoeallimis bispagottis. Bispagotteráđiid jahkedieđáhusat ovdanbuktet sámi girkoeallima lassin obbalaš doibmii. 

Dan njealji bispagotti 2004 jahkedieđáhusain lea unnán sámi girkoeallimii birra, ja daid vuođul lea váttis ráhkadit oktasaš jahkedieđáhusa. 

Sámi girkoeallima dárbu joatkit huksemiin ii dávis čađat Norgga girku dárbbuid rievdadit vuogadagaid ja rutiinnaid. 

Mearrádus: 

Sámi girkoráđđi ávžžuha Girkoráđi ja Departementta raportabargguid ja 

jahkedieđáhusaid bokte loktet sámi girkoeallima oidnosii searvegottiid 

            statistihkkaskoviin ja departementta raportagáibádusain juolludanreivviin  

            bispagotteráđiide
SGR 33/05
Sálbmaseminára  – maŋiduvvon ášši ovddit čoahkkimis

Čoahkkáigeassu

Nordhymn, davviriikkalaš hymnologiija instituhtta, pláne doallat dutkanvuođđuduvvon sálbmaseminára jagis 2006. Ja dasto seminára jagis 2008. Oassi das galgá leat sámi sálbmaseminára.

Sámi girkoráđi mielas fertešii dakkár semináras viiddis ulbmil. Vuosttažettiin ovdanbuktit Sámi girkoráđi olis ráhkaduvvon sámi girkomusihka. Dasto viidát ovdanbuktit eará sámi girkomusihka, ja oažžut impulssaid ja ođasmahttimiid hymnologiija suorggis.

 Mearrádus: 

       1.   SGR bivdá Nordhymn gozihit ahte sámi perspektiivvat vuhtiiváldojit dain 

 konferánssain maid instituhtta lea pláneme jagiin 2007-2008

       2.   SGR bivdá čállingotti ráhkadit árvalusa ođđa davvisámi sálbmagirjji ovdanbuktimii 

 searvegottiide, ja ávžžuha bisppaid, erenoamážit Oslos, Nidarosas ja Davvi- ja 

 Lulli-Hålogalánddas ovdanbuktit dan duopmogirkus
SGR 34/05
Ságastallanášši – Ášši 2006 GČ - maŋiduvvon ovddit čoahkkimis
Čoahkkáigeassu

Sámi girkoráđđi doalaha ahte sámi girkoeallimis leat sierralágan hástalusat maiguin ferte girkočoahkkima oktavuođas bargat. Dan botta go Norgga girku bargá girkolaš ođastusaiguin, de lea sámi girkoeallin bajáshuksendásis. Dat gáibida stuorát fuola go girkoeallin minddár.

 SGR mearkkašumit: 

Sámi girkoráđđi evttoha doallat unnit seminára sámi girkoeallima birra mas leat čuovvovaš 3 temá:  

• Bajásčuvgehus, dieđut ja soabadan eatnatvuohta.  

· Lea dehalaš loktet sámi girkoeallima oidnosii 2006 Girkočoahkkimis

· Jearrat ovdasága doallat 2006 GČ:is

· Leahket čielggas ja praktihkalaččat konkrehta, nugo sámi áirasiid ovdanbuktin lei 2005 NGČ:s

· SGR galggašii bivdit SGR Nuoraidlávdegotti buktit mearkkašumiid / cealkámuša áššái

Mearrádus: 

Sámi girkoráđđi lea digaštallan ášši ja bargá viidáseappot daid mearkkašumiid vuođul mat ovddiduvvoje čoahkkimis. 
SGR 35/05
III oassi: Strategiijat ja hástalusat sámi diakoniijas
Čoahkkáigeassu

Sámi girkoráđđi dohkkehii 1999:s lasáhusa  Plan for diakoni:ái, ”Sámi diakoniija vuođđojurddašeapmi”. Sámi girkoráđđi hálida rievdadit sámi diakoniija vuođđojurddašeapmi-dokumentta buohtalagaid Norgga girku Plan for diakoni:in.  

Sierra sámi perspektiivvat diakoniijas berrejit earret eará čilget identitehtahuksejeaddji osiid mat leat duođat eanas guovlluin sámis, ja dasto sisttisdoallat soabadanperspektiivvaid maŋŋil dáruiduhttináiggi, sámi oskooahpahusa ja nuoraidbarggu, ja sivdnádusa suodjaleami. 

Rievdaduvvon dokumenttas berrejit maiddái leat evttohusat doaibmabijuide.

Sámi diakoniija vuođđojurddašeapmi dokumenta rievdaduvvo hálddahuslaččat, muhto  mearkkašumit diakoniijaráđđeaddiin, katekehtain ja eará áigeguovdilis fágaolbmuin main leat vásáhusat sámi diakoniija bargguin, guovlluin ja báikkálaččat, galget dábuhuvvot mielde. Dokumenta ovttastahttojuvvo Girkoráđi diakoniplánabargguiguin minddár. 

      Mearrádus:

1.   SGR hálida fuomášuhttit ahte lea dehálaš váldit mielde sámi álbmoga sierra dárbbuid   

      Norgga girku dokumentii ”Plan for diakoni”. 

       2.  SGR hálida rievdadit dokumentta ”Sámi diakoniija vuođđojurddašeapmi”. 
Dokumenta galgá  čuovvut Norgga girku ”Plan for diakoni” mielde, ja veahkkin 

vuhtiiváldit sámi diakoniijaviidodaga mii ovdanboahtá dokumenttas ”Strategiplan for 

Den norske kirke”. 

       3.  Čuovvovaš perspektiivvat galget boahtit lassin dálá čilgehusaide ja doaibmabijuide 

            dokumentta rievdadeamis:

· identitehtahuksejeaddji oasit diakoniija bargguin

· soabadeapmi gaskkal sápmelaččaid ja eanetlogu álbmoga

· sámi oskooahpahus ja sámi nuoraidbargu

· sivdnádusa suodjaleapmi

       4.  ”Sámi diakoniija vuođđojurddašeapmi”-dokumentta rievdadusaid galgá ovttastahttit 

            Girkoráđi bargguiguin ”Plan for diakoni for Den norske kirke” rievdadeamis. 

            Dokumenta galgá čuovvut sierra lasáhussan plánii. 
SGR 36/05
2007 stádabušeahtta – Sámi girkoráđi mearkkašumit  

Čoahkkáigeassu

GR ášši 54/2005 Norgga girku ekonomiijai birra. Sd.dieđ.nr. 41 ovddiduvvo dieđihan váste ja  fuomášuhttin dihte Sámi girkoráđi ságastallat girku ekonomiija birra. 

Ráđđi bivdá geahččat GR ášši 54/05 mearrádusa 2. čuoggá, gos báikkálaš girku resursadárbu lea sierra namuhuvvon. 

Viidáseappot čájehuvvo Sd.dieđ. nr 41:ii mii čujuha oktavuhtii gaskkal girku ekonomiija ja ođastusbarggu (3. s). 

     Mearrádus:

     SGR lea digaštallan Norgga girku ekonomiija, Sd.dieđ. nr 41 ja hálida čujuhit golmma 

     fáddái mat erenoamážit gusket sámi girkoeallimii: 

      1.
Leat buorit vásáhusat doaibmabijuiguin ja ortnegiiguin mat mielddisbuktet stuorát 


hálddašanoktadagaid. Dat guoská vásáhusaide Sis-Finnmárkku proavássuohkanis mii

ásahuvvui jagis 1991. Dakkár doaibmabijut nannejit sámi girkoeallima mii lea 

bieđgguid ja rašši. Vásáhusat sáhttet fievrreduvvot eará guovlluide nugo ovdamearkkadihte lullisámi girkoeallimii.

     2.
Sámi girkoeallimii lea dehálaš háhkat eará ekonomalaš váikkuhangaskaomiid bargoveaga lasiheapmái sámi girkoeallimis. Dábálaš juolludeamit eai munne dan stuora dárbbu ektui mii lea, ja maid SGR, GČ ja NGČ leat čujuhan. 

3.  Báhpaid orrungeatnegasvuođaortnega árvvoštallamis oaidná SGR ollu heajos 

     váikkuhusaid sámi girkoeallimii, jus ortnet heaittihuvvo, earret eará báhppabálvalusa 

     guovdduštuvvoma luovosin báikkálaš girkosiiddain ja guovlluin. 

SGR 37/05
Čállingotti bargoveahkadárbu

Čoahkkáigeassu

Sámi girkoeallima barggut leat huksendásis ja danin čalmmustahttit girku huksenbarggu ovdalii ođastusbarggu. 

Sámi girkoráđi rolla boahtteáiggis lea doaibmat obbagirkolaš fága- ja bálvalusorgánan girku iešguđet dásiide, muhto das galgá čielga koordineren doaibma. Sámi girkoráđđi ferte oažžut daid resurssaid ja gelbbolašvuođa maid dat rolla gáibida.  

Sámi girkoráđi vuoruhuvvon barggut maid dálá bargoveagain ii govčča leat earret eará  

ipmilbálvalusneavvuid ovdáneami, eamiálbmotbargguid ja Girkoráđi/Girkočoahkkima mearrádusaid mat njuolga gusket sámi girkoeallimii vuosttašdási koordineren ja stivren

Dan duogáža vuođul ferte váldočálli bargoveaga nannet, sihke logu dáfus, muhto maiddái gelbbolašvuođain mii lea njuolga čadnon vuosttašdási koordineremii ja ovddidanbargguid stivremii. 

Mearrádus:   

Sámi girkoráđđi bivdá Girkoráđi ásahit Sámi girkoráđđái virggi. Virgái gullá ipmilbálvalusneavvuid ovdáneami, eamiálbmotbargguid ja Girkoráđi/Girkočoahkkima mearrádusaid mat gusket njuolga sámi girkoeallimii vuosttašdási koordineren ja stivren. Virgi biddjo dohko gos váldočálli lea.
SGR 38/05
Ságastallanášši – Girkolaš kulturdieđáhus

Čoahkkáigeassu

Norske kirkeakademier ožžo jagis 2003 Girkoráđis bargun hábmet kulturdieđáhusa Norgga girku ovddas. Girkoakademiijat nammadedje govdadit ovttastuvvon lávdegotti ráhkadit dieđáhusa, ja jođiheaddjin lei Riikkakonsearttaid direktovra Einar Solbu. Dieđáhus geigejuvvui Girkoráđđái njukčamánu 8. beaivvi 2005. Dieđáhus sáddejuvvui buot riikka searvegottiide ja lea oaivvilduvvon doaibmat inspirašuvdnan ja viidáset čuovvoleapmái  báikkálaš searvegottiin.   

Girkoráđđi čađahii ráddjejuvvon gulaskuddama giđđat 2005:s oažžut mearkkašumiid kulturdieđáhusa konklušuvnnaid viidáset čuovvoleapmái. Badjelaš 60 % gulaskuddanásahusain vástidedje gulaskuddandokumentta.

Áššečielggadeapmi addá govdadis dieđuid gulaskuddanásahusaid vástádusain, muhto ii leat dievaslaš buot gažaldagain ja hástalusain mat kulturdieđáhusas leat. Árvvoštallanoasis lea vuđoleappot digaštallan dain hástalusain mat erenoamážit guoskkahit Girkočoahkkima ovddasvástádusa ja mandáhta.

Mearrádus: 

      SGR lea digaštallan girkolaš kulturdieđáhusa ja oaidná ahte sámi perspektiiva ii leat 

      čađabáidnán čielggadeami, vaikko dat sisttisdoallá ollu hástalusaid min girkui.

      SGR áigu čujuhit čuovvovaš čuoggáid:

1. Ráđđi doarju GR mearrádusa 5. čuoggá, muhto oaivvilda ahte sámi girkoeallin kulturstrategiija gullá obba Norgga girkui ja ferte GR:ii vuođđuduvvot.  

      2.  Jus hábmejeaddji ja ráhkadeaddji dáiddaguovddáš galgá vuođđuduvvot, de ferte dat 

           laktojuvvot Norgga girkui, ja ii makkárge dan suorggi eará ásahussii. Guovddážii ferte 

           háhkat sámi kultuvrralaš gelbbolašvuođa jus dat galgá gokčat girku dárbbuid.

SGR 39/05    Sámi girkoráđi oahpahusfoanda – stáhtus ja dárbu  

Čoahkkáigeassu

Sámi girkoráđđi (SGR) bivddii áššis 26/05 čállingotti čielggadit guđeládje foandda kapitála sáhtášii nannet; dahje juo foandda lohpahit.

Dan ášši iešguđet bealit fertejit geahčaduvvot ášši váldosága ektui, namalassii sámi girkoeallima rekrutteren dárbbu ektui. Foanda ii berre heaittihuvvot. Evttohusat kapitála nannemii leat galmmihit foandda, bargat 

politihkalaččat kapitála lasihit ja juohkit foandda guovtti oassái; rekrutteren- ja stipeandaoassái. SGR rekrutterenbargu ferte ruhtaduvvot OVF-juolludemiid bokte 5 jagi badjel. 

Mearrádus: 

      1.   SGR áigu ovttasbargat iešguđet sámi birrasiiguin čađahit rekrutterendoaibmabijuid

sámi girkoeallimii 5 jagi badjel.

OVF-foanddas biddjo jahkásaččat 100.000 – 150 000 kr rekrutterendoaibmabijuide

badjel 5 jagi. 

      2.  SGR galmmiha ”Girkolaš oahppfoanda sámi nuoraide” 5 jahkái jagi 2006 rájes. 

SGR joatká seammaáiggis ohcat doarjaga fondii iešguđet vugiiguin.

      3.  Bargojuvvo rievdadit foandda guovtti oassái; stipeanda- ja rekrutterenoassi. 

1. čuokkis mearriduvvui ovttajienalaččat

2. čuokkis mearriduvvui ovtta jiena vuostá

3. čuokkis mearriduvvui ovttajienalaččat

SGR 40/05
  Elgå bajásšaddanguovddáža stáhtus – dieđut  

Čoahkkáigeassu

Sámi girkoráđđi (SGR) lea áššis 3/05, Diehtoáššis 11, bivdán čállingotti buktit ráđđái ođđaseamos dieđuid Elgå bajásšaddanguovddáža (EB) dili birra.

Engerdal suohkanstivra celkkii árrat jagis 2005 ahte eai sáhte šat dáhkidit Elgå bajásšaddanguovddáža doaimma maŋŋil skuvlajagi 2005-06. Ášši ovddiduvvui maiddái čálalaš jearaldaga bokte Stuoradiggái, almmá oažžumis čielgasa. 

EB heaittiheapmi mearkkaša ahte mánát fertejit beaivválaččat vuodjit 11 miilla guovddášskuvlii. Maŋemus dieđut nugohčoduvvon EB Giellamovttidahttinprošeavttas bohte 240605. Giellamovttidahttinprošeakta loahpahuvvo giđđat jagis 2006. 

Mearrádus: 

      SGR atná giellamovttidahttinbarggu olles lullisámi guovllus hui dehálažžan lullisámi     

      giela ja kultuvrra seailluheamis. 

      SGR lea ožžon dokumentta Elgå bajásšaddanguovddáža (EB) birra ja maŋemus 

      dieđuid dilis. 

      Dokumenttas daddjo EB birra: 


a.  EB lea deháleamos eaŋkilsadji ealáskahttet lullisámegiela Elgå-guovllus


b.  Jus EB heaittihuvvo, de sáhttá dat hehttet bures álggahuvvon barggu    

                           ealáskahttit lullisámegiela ja kultuvrra lulimusas lullisámeguovllus

      SGR lea danin ilus go Sámediggi doarju EB doaimma, ja bivdá Hedmárkku 

      fylkasuohkana doarjut prošeavtta, ja leat veahkkin sihkarastime oadjebas ekonomiija.  
SGR 41/05
  2006 čoahkkinplána

Mearrádus: 

Sámi girkoráđđi mearridii čuovvovaš čoahkkinplána jahkái 2006:

    a.  1. čoahkkin njukčamánu 07. – 08. beivviid – Girkonjárga

    b.  2. čoahkkin geassemánu 12. – 13. beivviid – Troanddin

    c.  3. čoahkkin čakčamánu   07. – 08. beivviid – Tromsa

SGR 42/05
  Miellahtu nammadeapmi Ipmilbálvaluseallin – nammagoddái 

Čoahkkáigeassu
Sámi girkoráđđi mearridii SGR-áššis 10/05, 3. čuoggás, nammadit ráđđádalli miellahtu Girkoráđi Ipmilbálvaluseallin-nammagoddái (INg). 

INg nammaduvvo Girkoráđis, vuolitlávdegottit ja referánsajoavkkut oktan jođiheddiiguin nammaduvvojit hálddahuslaččat. INg ja vuolitlávdegottit válljejit ieža nubbinjođiheaddji. INg doaibmaáigi lea ideanttalaš allameassoliturgiija barggu bistináiggiin. 

Girkoráđđi gokčá čoahkkin- ja johtingoluid INg čoahkkimiid oktavuođas daid rámmaid siskkobealde mat mearriduvvojit juohke jagi bušeahtas. 

Annemarie Kjeldsø, Mátta-Várjjagis, lea jerrojuvvon ja nammaduvvo ráđđádalli miellahttun INg:ii. 

Mearrádus:


Sámi girkoráđđi nammada Annemarie Kjeldsø, Mátta-Várjjat, ráđđádalli miellahttun 


Girkoráđi Ipmilbálvaluseallin nammagoddái. Doaibmaáigi INg:as lea ideanttalaš 


allameassoliturgiija barggu bistináiggiin. 

SGR

